
Аннотация. Ушбу мақолада акмеологик ёндашув асосида бўлғуси тарбиячиларни 

касбий тайёргарлигини такомиллаштириш зарурати ва уларни акмеологик ёндашувдан 

фойдаланиш омиллари ҳақида фикр юритилган. Интеллектуал, шахсий, ахлоқий хусусиятлар 

ва касбий – педагогик фаолиятни ташкил қилиш, амалга ошириш имкониятлари ёритилган.Бу 

орқали меҳнат бозорининг талабларига жавоб берадиган янги касбий компетенцияларни 

шакллантириш зарурати кўриб чиқилган. 

Калит сўзлар: акмеология, акмеологик ёндашув, модeрнизация, ахлоқий сифатлар, 

коммуникатив, креатив фаолият, интеллектуал хусусият, баҳоловчи мeзон. 

 

Абдурахмонова Сайёрахан Шахобидиновна 
Андижанский государственный педагогический институт 

АКМЕОЛОГИЧЕСКИЙ ПОДХОД - КАК ОСНОВА ПОВЫШЕНИЯ 

ПРОФЕССИОНАЛЬНОЙ ПОДГОТОВКИ ПЕДАГОГОВ ВЫСШЕГО 

ОБРАЗОВАНИЯ 

 
Аннотация. В данной статье рассматривается необходимость совершенствования 

профессиональной подготовки будущих учителей на основе акмеологического подхода и 

факторы использования ими акмеологического подхода. Выделяются интеллектуальные, 

личностные, нравственные характеристики и возможности организации и осуществления 

профессионально-педагогической деятельности, посредством чего рассматривается 

необходимость формирования новых профессиональных компетенций, отвечающих 

требованиям рынка труда. 

ACMEOLOGICAL APPROACH - AS THE BASIS OF IMPROVING THE 

PROFESSIONAL TRAINING OF THE EDUCATORS IN HIGHER 

EDUCATION 

 
Abstract. This article discusses the need to improve the professional training of future teachers 

based on the acmeological approach and the factors of their use of the acmeological approach. 

Intellectual, personal, moral characteristics and possibilities of organization and implementation of 

professional-pedagogical activities are highlighted. Through this, the need to form new professional 

competencies that meet the requirements of the labor market is considered. 

Key words: acmeology, acmeological approach, modernization, moral qualities, 

communicative, creative activity, intellectual character, evaluative criterion. 

 

 

Кириш. 

“Бизни ҳамиша ўйлантириб кeладиган яна бир муҳим масала – бу 

ёшларимизнинг одоб-ахлоқи, юриш-туриши, бир сўз билан айтганда, 

дунёқараши билан боғлиқ. Бугун замон шиддат билан ўзгаряпти. Бу 

ўзгаришларни ҳаммадан ҳам кўпроқ ҳис этадиган ким – ёшлар. Майли, ёшлар ўз 

даврининг талаблари билан уйғун бўлсин. Лeкин айни пайтда ўзлигини ҳам 

унутмасин. Биз киммиз, қандай улуғ зотларнинг авлодимиз, дeган даъват 

уларнинг қалбида доимо акс-садо бeриб, ўзлигига содиқ қолишга ундаб турсин. 

Бунга ниманинг ҳисобидан эришамиз? Тарбия, тарбия ва фақат тарбия 

ҳисобидан”.  

Ш.М.Мирзиёев 

Жахонда меҳнат бозорининг замонавий эҳтиёжларига мувофиқ узлуксиз 

таълим тизимини такомиллаштириш ва юқори малакали кадрлар тайёрлаш, 

таълим хизматларининг очиқлиги ва сифати масалаларига давлат томонидан 

алоҳида эътибор қаратилмоқда. Юқори малакали мутахассисларни тайёрлаш, 

талабалар томонидан касбий-педагогик жиҳатдан тайёргарлигини чуқур 

ўзлаштириш, етарли даражада билим, кўникма ва малакаларга эга бўлишини, 

педагогик, умумкасбий ва махсус фанларни турли босқичларда ўқитишда 

узвийлик ва узлуксизликни таъминлашни тақозо этади. 

Педагогик кадрларнинг юксак касбий тайёргарлиги кўп жиҳатдан олий 

таълим муассасаларида шакллантирилган салоҳият, унинг таълимий 

эҳтиёжларини қондириш ва касбий тайёргарлик даражасига боғлиқ. Шу нуқтаи 

назардан таълим тизимни тубдан қайта кўриб чиқиш, профессионал билимларни 

эгаллаш учун имкониятларни кенгайтириш, янги шароитларда, янги замонавий 

технологияларда ишлашга қодир мутахассисларни тайёрлаш зарурати юзага 

келди.  

Бўлғуси тарбиячиларни тайёрлаш, тарбиялаш мамлакатимизда бир қатор 

ислоҳатларни чуқурлаштириш ва фуқоролик жамиятини ривожлантириш, 

ижтимоий-иқтисодий жабҳаларнинг модeрнизациялашуви, олий таълим 

тараққиёти ва талабаларни тарбиялаш жараёни билан чамбарчас боғлиқдир.  

Мамлакатимиз ижтимоий ҳаётида янгича қарашлар қарор топаётган бир 

даврда келажак авлод таълим-тарбиясини ташкил этиш, бошқариш, баркамол 

шахс ва малакали мутахассисни тарбиялаш масаласи янада долзарблик касб 

этмоқда.” ...Ўзбекистон Республикасининг олий таълимини модернизациялаш 

Концепсиясига мувофиқ, олий таълимининг асосий вазифалари: меҳнат 

бозорида рақобатбардош, малакали, масъулиятли, ўз касбини яхши биладиган; 

мутахассислик бўйича жаҳон стандартлари даражасида самарали ишлай 

оладиган малакали педагогни тайёрлашдан иборат” [1] 

Олий таълим муассасаларида билим олаётган бўлғуси тарбиячиларга 

сифат жиҳатидан замонавий ёндашувлар асосида касбий тайёрлаш зарурати 

муҳим аҳамият касб этади. Бўлғуси тарбиячининг касбий тайёргарлигини 

такомиллаштиришда акмеологик ёндашувни амалга ошириш жаҳон 

тажрибаларига таянилмоқда. Уларни мамлакатимиз анъанавий таълим 

шароитлари ҳамда унинг эҳтиёжларига мослаштирилмоқда.  

Жаҳон миқёсида акмеологик қобилиятини таркиб топтириш шароитида 

касбий тайёргарлигини такомиллаштиришнинг алоҳида эътибор қаратилмоқда. 

Бугунги кунда бўлғуси мутахассисларнинг анъанавий шаклдаги олган 

билимлари билан касбий-шахсий фаолиятини муваффақиятли ташкил эта 

олмаслиги, мeҳнат бoзoрида рақoбатбардoшликни таъминлай олмаслигини 

ҳаётнинг ўзи тақозо этмоқда. Бу эса ўз навбатида касбий тайёргарлиги, касб 

даражаси ва малакасини узлуксиз такомиллаштириб бориш, замонавий 

талабларга мувофиқ педагогик ёндашувлар асосида касбий ва шахсий 

ривожланиш даражасини таъминлаш масаласи долзарблигини белгилайди. 

Давлатимиз раҳбари Ўзбекистон Республикаси Президенти Шавкат 

Мирзиёевнинг Олий Мажлисга Мурожаатномасида [2] “Ёшларимизга муносиб 

таълим бериш, уларнинг илм-фанга бўлган интилишларини рўёбга чиқаришимиз 

керак. Шу мақсадда, мактабгача таълим тизимини ривожлантиришимиз, ўрта ва 

олий ўқув юртларининг моддий-техник базасини, илмий ва ўқув жараёнлари 

сифатини тубдан яхшилашимиз керак” деб таъкидлаб ўтган эди. 

Шу ўринда, Олий таълим тизимида касбий лаёқатга эга мутахассисларни 

тайёрлаш бўйича мамлакатимизда олиб борилаётган ислоҳотлар, ривожланган ва 

ривожланаётган хорижий давлатларнинг тажрибасини ўрганиб, республикамиз 

давлат таълим стандартларидан келиб чиққан ҳолда, кадрлар етиштириб 

чиқариш, фан, таълим ва ишлаб чиқариш ҳамкорлигини янада ривожлантириш 

асосида уларнинг сифат даражасини кўтариш ва самарадорлигини таъминлаш 

лозим. 

 

Мавзуга оид адабиётлар таҳлили.  

Маълумки, акмеология инсоннинг етуклик даври пиллапоясида, ва 

айниқса ривожланишнинг у томонидан одатда ундаги етукликнинг 

шаклланганлигини кўрсатувчи юқори даражага эришгандаги ривожланиш 

ҳодисалари, қонуниятлари ва механизмларини ўрганувчи фан соҳаси 

ҳисобланади. Фаннинг асосий тушунчаларидан бири саналган “акме” тушунчаси 

юнонча юнон. akme етуклик, чўққи, камолот, юксалиш, етуклик, logos - 

таълимот, фан)маъноларини англатиб, мазмуни катта ёшли инсон ривожланиши 

ҳақидаги фан сифатида кўпроқ қўлланилиб келинади.  

Акмеология атамаси, эврилогия (П.Энгельмейер), эргонология 

(В.Мясищев), рефлексология (В.Бехтерев) каби соҳалар сингари илмий-амалий 

билимларга эга бўлиб, ўтган асрнинг 20-йилларида пайдо бўлган. 

Акмеологияда одам касбий фаолият ва ўз ҳаётини ўзи белгилаш, ўз-ўзини 

ривожлантириш ва ижодкорлик қобилияти, инсон ҳаёт фаолиятида субъект 

сифатида қараб чиқилади [3;88-90-б]. 

Акмеологиянинг предметида шахс индивидуал фаолиятининг барча 

соҳаларида эришган максимал етукликка эга бўлиши лозим деган концепция 

юзага келган. Максимал етуклик шахс ривожининг юқори чўққиси ва 

индивидуал фаолият билан боғлиқ.Акмеология изчиллик, яъни мукаммаллик 

чўққисига интилиш, бу – инсон ҳаётининг ажралмас хусусияти бўлиб, бу ибора 

орқали шахсий, касбий ривожланиш ва ўзини-ўзи такомиллаштиришга 

мойиллик англатади. 

Акмеологияда инсоннинг касбий фаолияти ва ўз ҳаётини ўзи белгилаши, 

ўзини-ўзи ривожлантириши ва ижодкорлик қобилиятини шакллантириши, унинг 

ҳаётий фаолияти субъект сифатида қараб чиқилади. Акмеология фанининг 

асосий вазифаси онгли фаолият субъекти бўлмиш шахсни турли фаолият 

жараёнларида, хусусан, танлаган касби, ихтисослиги доирасида ўз ижодий 

салоҳиятини тўла очиш ва амалда намойиш этишига боғлиқ бўлган билимлар, 

амалий кўникмалар, малакалар, технологиялар билан таъминлашдир. 

Мамлакатимизнинг қатор педагог олимлари, жумладан, Р.X.Джўраев, 

Я.Исмадияров, Н.А.Муслимов, А.Р.Ходжабаев, М.Б.Уразова, Р.Г.Исянов, 

Ш.С.Шарипов, Н.М. Ахмедованинг тадқиқотларида таълим сифатини 

оширишни режалаштириш ва назорат қилиш, ижодий тафаккурни 

шакллантириш, бўлажак ўқитувчиларни касбий тайёрлаш муаммолари ва 

ижодкорлик мазмуни татқиқ этилган.  

В.Каримова “ҳар бир тараққиёт даврининг ўзига хос аҳамиятли томони 

бор, охирги йилларда акмеология фани пайдо бўлдики, у айнан етукликка 

эришишнинг шарт-шароитлари ва омилларини ўрганади, давр нуқтаи назардан 

айни муҳокама қилинаётган ёш даврларининг хусусиятларини ўрганади” [4;98- 

б], деб таъкидлайди. Демак, ҳар бир ёш даврларида шахсда турли динамик 

хусусиятдаги акмеологик ривожланишни башорат қилиш мумкин.  

С.Ю.Ашурова, Ш.Абдураимов, Б.C.Абдуллаева, У.Ш.Бегимқулов, 

Ш.Э.Қурбанов, Н.А.Муслимов, Р.А.Мавлонова каби олимлар томонидан таълим 

жараёнидаги интеграциянинг психологик-педагогик, методик муаммолари ва 

уларнинг ечимлари ўрганилган. Олий таълим муассасаларида мутахассислик 

фанларини ўқитиш масалаларига оид илмий изланишлар Л.Т.Ахмедова, 

Г.Бакиева, М.Гулямова, Ж.Жалолов, Х.Маматкулов, Ф.М.Рашидова, 

Т.К.Саттаров кабилар томонидан олиб борилган. Ўқитувчининг методологик 

маданияти, касбий фикрлаши, методик рефлексиясини шакллантириш ва 

интеграция муаммолари В.С.Безрукова, К.Э.Безукладников Н.И.Вьюнова, И.А. 

Зимняя, В.Краевский, А.В.Малев, С.Д. Смирнов кабиларнинг илмий ишларида 

асосланган. Хорижий давлатларда ўқитишни интегратив мазмундаги билимлар 

асосида ташкил этиш, D.Coste, B.North ва J.Trim, March T, Tomlinson B,каби 

олимларнинг тадқиқотларида ўз аксини топган. Шу билан бир қаторда M.Canale 

ва M. Swaim алоқа нутқ тизимларининг назарий-методологик асосларини 

исботлаш, янги стандартларнинг хаққонийлигини таъминлаш мақсадида ҳар бир 

таълим босқичи учун ишчи услубий қўлланмаларни яратган ҳамда ўқув 

материали методик асосларини ишлаб чиқиш, уларнинг самарадорлигини 

баҳолаш ва ҳаётийлигини таъминлаш каби масалаларни ўрганган. 

Г.Т. Тиллаева таъкидлашича, акмеология инсонни касб хунарни 

(мутахассисликни) эаллаш жараёнида энг юксак босқичларга етишиш 

муаммоларини ўрганувчи фандир. У инсонни юксак чўққига, касб-корда 

мукаммаллик босқичида ўрганиш муаммоларини ўрганади [5;149-б]  

М.М. Кашапов инсон ёш даврларида психик ва касбий ривожланиш 

босқичларини қуйидагича босқичларга ажратган:  

I. Касбгача бўлган ривожланиш  

1.1. Ўйиндан олдинги ривожланиш (3ёшгача);  

1.2. Ўйин босқичи (мактабгача болалик 3-7 ёшгача);  

1.3. Ўқув фаолиятини ўзлаштириш босқичи (7-8 дан 11-12 гача бўлган ёш) 

II. Касб танлаш давридаги ривожланиш 

2.1. Оптация босқичи (ҳаётга онгли тайёргарлик, меҳнат, касб йўлини 

режалаштириш, касб танлаш даври 13-13 дан 14-18 ёшгача)  

III. Касбий тайёргарлик ва келгуси касбий маҳоратга эришиш 

давридаги ривожланиш  

3.1. Касбий таълим босқичи (15-19 дан ёки 16-23 ёш);  

3.2. Касбий мослашув босқичи (17-21 дан 24-27 ёшгача);  

3.3. Касбий маҳоратнинг ривожланиш босқичи (21-27 дан 45-50 ёшгача); 

3.4. Касбий маҳоратни намойиш этиш даври (46-50 ёшдан 60-65 ёшгача); 

3.5. Сустлашиш босқичи (61-65 ёш) [6; 688-б] 

Олий таълимда бўлғуси тарбиячиларни акмеологик ёндашув асосида 

касбий тайёрлашнинг асоси қуйидагиларни ташкил этади: 

-бўлғуси тарбиячиларнинг борлиқ ва жамият ўртасидаги муносабат 

коммуникатив алоқаларини ўрганиш; 

- бўлғуси тарбиячиларнинг ҳаётий мувоффаққиятларга эришишини 

мўлжаллашда, шахсий сифатларни такомиллаштиришга, маданий 

ривожлантириш етуклигига ва таълим жараёнидаги ахлоқий сифатларга 

эришишга интилиши; 

- креатив фаолиятни ташкил этишда, қизиқарли ва маҳсулдор, ҳар бир 

талабанинг қобилиятини очиб берувчи ва унинг муваффақиятларини 

таъминловчи, ижтимоий тан олиниш, ўз етуклигини ҳис этиш, ижодий 

гуруҳларда шахслараро муносабатни ташкил этиш; 

- бўлғуси тарбиячиларнинг касбий маҳоратиларини такомиллаштириш 

имконини берувчи омилларни аниқлаш; 

- бўлғуси тарбиячиларнинг касбий тайёргарлигни такомиллаштириш 

мазмунини очиб бериш; 

- бўлғуси тарбиячиларнинг касбий тайёргарлигни такомиллаштириш, 

шунингдeк, мазкур жараён самарадорлигини таъминловчи тeхнологияларни 

ишлаб чиқиш; 

- бўлғуси тарбиячиларида инсонпарварлик сифатларининг 

тарбияланганлик даражасини баҳоловчи мeзонларни асослаш;  

Бўлғуси тарбиячиларнинг акмеологик ёндашувдан фойдаланиш: 

-таълим олувчиларнинг соғлиғини мустаҳкамлаш ва сақлаш, касбни 

муваффақиятли эгаллашга эришиш, ижтимоий ва меҳнат фаолиятига 

тайёрланиш ривожи, таълим ва тарбия масалаларини муваффақиятли ҳал этиш; 

-қайта фикрлаш, ижодий тафаккур қилиш, таълим ички эҳтиёжга 

айланиши, барча субъектларда таълим тизимлаштирилган билиш мотивлари 

бўлиши, таълим-тарбия жараёнида таълим сифатининг ошиши имконини 

беради.  

Хусусан, педагогик йўналишларда кадрлар тайёрлаш сифатига эътиборни 

кучайтириш, педагогик таълим йўналишлари ва мутахассисликларида таълим 

олаётган бўлғуси тарбиячиларни касбий тайёргарлигининг юксак даражада 

бўлиши, уларда педагогик маҳоратнинг ривожланиши, ўз-ўзини касбий ва 

шахсий такомиллаштириб бориш мотивацияси, шунингдек, меҳнат бозорининг 

талабларидан келиб чиқадиган янги касбий компетенциларни ўзлаштириш, 

инновацион фаоллик, бир сўз билан айтганда касбий компетентликни 

ривожлантириши зарур.  

Таълимни модернизациялаш шароитида назариядан амалиётга ўтиш 

бўлғуси тарбиячидардан алоҳида типдаги фаолиятга тайёргарликни талаб этади. 

Бундай фаолиятни тизимлаштириш ва унинг асосий концептуал таркибий 

қисмларини пухта ўрганишда албатта касбий билим керак. 

Замонавий ижтимоий-иқтисодий ривожланишлар, таълим тизмининг 

модернизация қилиниши, уни таркибий жиҳатдан қайта қуриш, таълим, фан, 

техника ва технологияларнинг, иқтисодиёт ва маданиятнинг жахон миқёсдаги 

замонавий ютуқларини ҳисобга олган ҳолда таълим дастурларини ўзгартириб, 

янгилаб боришни кўзда тутади. Таълим муассасаларининг бир тури сифатида 

мактабгача таълим ташкилоти, болаларнинг тарбияси, таълими, 

ривожланиши ва саломатлигига яхши йўналганлиги билан боғлиқ умумий 

хусусиятларга эга. 

Олий таълимда акмеологик ёндашувни самарали амалга ошириш, таълим 

жараёни иштирокчиларидан барча жараёнларни ўзаро алоқадорликда кўриб 

чиқишни талаб этади.  

Шу билан бирга муаммоларни кўриш ва уларни ўз вақтида ечишни, 

доимий ўз-ўзини такомиллаштиришдан тўхтамасликка эришиш имконини 

беради. Акмеологик ёндашув асосида тарбиячиларнинг яхлит маънавий ва 

маърифий етуклигини таъминлаш, битирувчининг касбий фаолиятга ва ҳаётга 

юқори тайёргарлик даражасини белгилайди. 

Бўлғуси тарбиячиларнинг тайёргарлик даражалари:  

1. Репродуктив даража талаба тушунчалар моҳиятини репродуктив 

даражада ифодалайди; илмий билиш методларини етарлича эгалламаган, уларни 

педагогик амалиётда фақат қисман қўллай олади, касбий яхши ривожланмаган.  

2. Продуктив даража талаба ижодкорлигининг моҳияти ҳақидаги 

тасаввурлар мавжудлигини назарда тутади. Аммо бу тасаввурлар чекланган ва 

мустақил педагогик фаолият олиб бориш учун етарли эмас, талаба ўқитувчи 

раҳбарлигида машғулотни ўтказишда кейинчалик қўллаш мумкин бўлган янги 

билим ва кўникмаларни ўзлаштиришга мотивацияси мавжуд.  

3. Қисман изланишли даражада талабанинг касбий фаолият муносабати 

билан характерланади. У педагогик методларни эгаллаган, уларни касбий 

фаолиятида амалда қўллайди, янги ғояларни текшириш процедурасини ишлаб 

чиқишга қодир.  

4. Акмеологик даража талабанинг юксак қобилиятлари ҳамда касбий 

билим, кўникма ва малакаларини мантиқий ва тизимли тарзда педагогик 

фаолиятда қўллай билиши, ўз имкониятларини тўғри баҳолай олиши ҳамда 

ностандарт педагогик вазиятларда тўғри қарор қабул қила олиши каби 

кўникмаларни назарда тутади.  

Мазкур кўрсаткичлар бўлғуси тарбиячиларнинг касбий тайёргарлигини 

баҳолаш уларнинг касбий компетентлигини шакллантиришга қаратилганлиги 

билан алоҳида аҳамият касб этади. 

 

Хулоса ва таклифлар. 

Бўлғуси тарбиячиларни касбий билимларни ўзлаштириш виждонан 

ёндашиш изланиш ва ижодга ундайди. Талабаларининг касбий фаолиятига оид 

акмеологик компетентлиги ривожлантириш, ўқув жараёнида, ахборот-

коммуникация технологиялари ва инновацион методлар орқали касбий 

фаолиятга тайёрлашда қўлланилаётган малака талаблари, ўқув режа, фан 

дастурлари ва ўқув адабиётлари, хоналарининг моддий-техник базаси тизимли 

таҳлил қилиш, умумкасбий ва ихтисослик фанлари бўйича касбий фаолиятга 

акмеологик ёндашув асосида тайёрлаш ҳолати текшириш муҳим аҳамият касб 

этади. 

Шунингдек, талабаларнинг тайёргарлик ҳолати (билимлари) мунтазам 

таҳлил қилиниб бориш, умумкасбий ва ихтисослик фанларини ўрганишда касбга 

оид билимлар ва воситалардан фойдаланиш методикасини такомиллаштириш 

жараёни таҳлилий ўрганиб бориш керак.  

Бўлғуси тарбиячиларнинг акмеологик ёндашув асосида касбий 

тайёргарлигини такомиллаштиришга таъсир кўрсатадиган шахсий хусусиятлар 

касбий фаолиятни ташкил қилиш ва амалга ошириш имкониятини самарали 

кечишини таъминлайди. Интеллектуал хусусиятлар ҳамда педагогик фаолият 

йўналишларини белгилайдиган ахлоқий хусусиятлар ва фазилатлар ҳам муҳим. 

Демак, бўлғуси тарбиячиларнинг касбий тайёргарлик ривожланиши 

борасида унинг келажакда касбий-педагогик фаолияти ҳам такомиллашиб 

боради. Замонавий олий таълим муассасаси учун акмеологик ёндашув бугунги 

кунда келажакли ва истиқболли бўлиб, унинг моҳияти шундан иборатки, юқори 

марраларга эришишга таъсир этиш мумкин бўлиши учун субъектга комплекс 

текширув ўтказилиши ва яхлитлигини қайта тиклаши, етукликка эришишга 

ўтишда, унинг индивид, шахс ва субъект сифатида-фаолият характеристикаси 

барча ўзаро алоқадорликлар ва вужудга келтирувчи сабаблар билан биргаликда 

ўрганилади.  

Бу таълимдаги инновацион ёндашувлардан бири бўлиб, талаба ўз, шахсий 

акмесини аниқлаб олиши учун унда ўша танлаган ихтисослигига нисбатан кучли 

ундовчи мотивлар, ҳаётда эса муваффақиятларга эришиш мотиви ёки ютуқларга 

эришиш эҳтиёжи кучли ривожланади. Бўлғуси тарбиячиларнинг касбий 

фаолиятга тайёрлашда, ундаги шахсий сифатлар ва фазилатлари, унинг 

индивидуал қиёфасида намоён бўлади. 

